
2014 – 2015 нче уку елы
Тема: “Бөтен җир шарында тынычлык”
Максат: Баларны сугыш төченчәсе белән таныштыру, сугыш китергән кайгыны аңлату; Бөек Ватан сугышында ничек итеп бөтен халык бердәмләшеп үз илен , халкын яклап сугышуларын аңлату; исәннәр ничек итеп аларның бу батырлыкларын хәтерләүләрен аңлату; эмоциональ җирлек тудыру, шуның белән балаларны әңгәмәгә җәлип итү. Сүзлек запасын баету. Илебезне дошманнардан саклаган ветераннарга карата ихтирам хисе, алар турында кайгыртучанлылык хисе тәрбияләү.

Җихазлау: аудио язма, “ День Победы” җыры, сугыш турында рәсемнәр.

Әңгәмә барышы: 

Тәрбияче: Балалар әйдәгез бер һәм күп сүзләр турында сөйләшик әле.

Безнең күп тәрле сүзләр әйләндереп алган. Әйдәгез мин сезгә баллы сүзләрне эзләргә тәгъдим итәм. ( конфет, шикәр шиколад һ.б)
Ә хәзер күңелле сүзләр уйлагыз.( бәйрәм, бүләк, цирк)

Күңелсез сүзләр була , әйтегез әле аларга нинди сүзләр керә икән? ( укол, аерылу, күз яше һ.б)

Ә тагын да  куркынычрак сүз бар – ул “сугыш”

Ни өчен “сугыш” куркыныч сүз.

Күп еллар елек, шушындый матур, кояшлы көн булган. Шул вакыт безнең илебезгә дошманнар бәреп кергәннәр һәм сугыш башланып киткән. Самолетлар оча башлаган, танклар, солдатлар  килеп бар нәрсәне үзгәрткәннәр. Менә  тирә – якта нинди тавышлар ишетелгән. ( бомба тавышлары яздырылган аудио язма тыңланыла). Бу тавышлар сезгә охшадымы? ( балалар фикере тыңланыла).  Бар җирдә җимерекләр, шартлаулар, үлем. Балалар дөрестән дә бу бик куркыныч. Без тыныч тормышта яшәсеннәр өчен дәһшәтле сугышка күтәрелгәннәр. Безнең батыр бабаларыбыз бу куркыныч тормышны бетерү өчен үзләренең күп көчләрен куйганнар. Аларның тырышулары юкка булмаган, Бөек Җиңүгә ирешкәннәр.

9 май – безнең илебездә уздырылган бәйрәмнәрнең иң зурысы. Нинди бәйрәм соң бу? Нинди җиңү бәйрәме? Кемне җиңгәннәр? Җиңү бәйрәме – безнең илебездә генә түгел, ә бөтен илдә уздырыла торган иң мөһим һәм зур бәйрәм. Безнең Россия солдатларына гына авыр булмаган бу сугышта. Барлык Россиядә яшәүче олысына һәм кечесенә бик авыр булган бу сугышта. Җиңү бәйрәме көнендә зур шәһәрләрдә һәм авылларда барлык халык сугыш кырында ятып калган сугышчыларны искә алып һәйкәлләргә венок һәм чәчәкләр куялар.

Җир буйлап йөгерә

Җылы ай, якты ай.

Чәчәкләр сибә ул

Бәйрәмле ямьле ай.

Бизәлгән, киенгән

Матурлык көннәре.

Җиңүле , горур май – 

Батырлык көннәре.

Мәйданга чакыра 

Зур Җиңү бәйрәме.

Һәйкәлләр янында

Чәчәкләр бәйләме.

Тәрбияче: бу озакка барган дәхшәтле, куркыныч сугыш булган. Июньнең иртә таңында фашист Германиясе безнең илгә Һөҗүм итеп кергән. Барлык халык илне сакларга күтәрелгән. Безнең батыр солдатларыбыз Мәскәүгә дошман явын кертмәгән. Авыр һәм куркыныч булган бу сугыш. Бик күп халык башын салган бу сугышта. Ниһаят күптән көткән җиңү бәйрәме җитте. Безнең батыр гаскәрләребез фашистларны куып үзләре Берлинга барып җиткәннәр. Бу көн 1945 нче елның 9 мае!  Шул көннән башлап безнең ил генә түгел, ә барлык илләр зурлап бәйрәм итәләр. “ День победы” җыры тыңланыла.

Үз илегезне саклагыз,. Илебезгә тугры һәм батыр булып үсегез.

